
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
দুৰ্বোধ্য তার সমগ্র মূৰ্ত্তি যে তাদের মত দু-চার শ’র দু-চার হাজারের জীবন-পাণ ব্ৰতিপালন সেই বিস্তৃতিতে দু-চারটি ঢেউ ছাড়া কিছু নয়।
এ চিন্তা বড় ক্লেশকর তাদের পক্ষে। বৃহতের চিন্তা কেন উদ্ধৃদ্ধ করার বদলে হতাশা অবসাদ ঘনিয়ে আনে কে জানে ।
মেঘেন যেন সুযোগ বুঝেই গোড়ার কথায় ফিরে আসে, মা কালীকে অত তুচ্ছ করে উড়িয়ে দিও না কালীনাথ। সবই বুঝি, তবু সোজা কথাটা কি জানো, এমনি কথার কথায় একটা প্ৰতিজ্ঞা করায় আর গভীর রাত্রে নির্জন মন্দির ছুয়ে প্ৰতিজ্ঞ করায় তফাৎ আছে। মানুষ তো আমরা।
বীরেন বলে, থাকগে। ওসব কথা, কাজের কথায় এসো। যা বুঝি না সে সব ইঙ্গিত সংকেত নয়, মুস্কিলটা কি, সব বানচাল হবে কিনা হিসাব করে
দেখা যাক ।
আমার হিসাব করা আছে। কালীনাথ বলে । তার হিসাবে, অসুবিধা যা দাড়াচ্ছে তা আর কিছু নয়, টাইম ফ্যাক্টরের অসুবিধা, শহরে অফিসার ও সশস্ত্ৰ পুলিশের সংখ্যা বেড়েছে, পুলিশ অনেক বেশী সতর্ক, খবর পেলেই ছুটে যাবার জন্য সব সময়ে প্ৰস্তুত। সাধারণ অবস্থায় ভুবনের বাড়ীতে মাঝরাতে হানা দিতেই চারিদিকে সোরগোল উঠলেও, সঙ্গে সঙ্গে পুলিশকে খবর দিতে লোক ছুটে গেলেও, টাকাটা বাগিয়ে ছত্রভঙ্গ হয়ে পড়ার যথেষ্ট সময় তারা পেত। এখন তার চেয়ে অনেক তাড়াতাড়ি পুলিশ এসে পড়বে। সৈন্দবাজারের মোড়ে যে আর্মড পুলিশের ঘাটি পড়েছে সমাদারদের বাইরের দালানে, সেখানে আজ মোট এগারজন পুলিশ আছে খবর জেনেছে কালীনাথ, সতেরোই তারিখেও সম্ভবত মোটামুটি তাই থাকবে, ওই ঘাটটাই সবচেয়ে কাছে ভুবনের বাড়ীর। তবে হৈ-চৈ হলেই শব্দ শুনে ছুটে আসবার মত কাছে নয়। তাদের বন্দুক ছোড়ার শব্দ আর সোরগোলের অল্প যে আওয়াজ পৌছাবে, তাতে বড় জোর কান খাড়া করে থাকবে। বিশেষত ভুবনের বাড়ী যেখানে সে এলাকায় কোন হাঙ্গামা নেই, হাঙ্গামা হবার আশঙ্কাও কেউ করে না। তবে থানার চেয়ে ওদের খবর দেওয়া যাবে আগে, থানার পুলিশের চেয়ে ওরা এসে পড়তে পারবে কম সময়ের মধ্যে।

		 এই পাতা শেষ সম্পাদিত হয়েছে ০৬:১৮টার সময়, ৩ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

